Bölgə (rayon, şəhər)____________   Məktəb _________________

İnformatika fənni üzrə laborantın vəzifələri 

1. Ümumi qaydalar

1. Laborant texniki işçilər kateqoriyasına aiddir.

2. Laborant vəzifəsinə orta peşə təhsili olan və ixtisas üzrə ən azı 2 il iş stajı olan şəxslər qəbul olunur.

3. Vəzifəyə təyin və işdən azad olma həmin müəssisənin direktorunun əmri ilə həyata keçirilir.

4. Laborant nələri bilməlidir:

– müvafiq normativ sənədləri;

– informasiya daşıyıcılarının işə yararlı olmasının yoxlama üsulları, müxtəlif testləşdirmə qaydalarını; 
– kompyuterlərdə quraşdırılmış  proqram təminatı haqqında müxtəlif bilgilər; 
– texniki sənədləşdirməyə aid qüvvədə olan tələbləri və standartları;
– məktəbdə istifadə olunan kompyuter şəbəkəsinin növünü və oradakı kompyuter avadanlıqları barədə məlumat;
– şəbəkədə olan kompyuterlərə informasiyanın daxil və xaric edilməsinin üsul və vasitələrini;
– kompyuter texnikasının istismar qaydalarını;
– informatika kabinetinin iş rejimini;
– kompyuter otağında davranış qaydalarını, əməyin müdafiəsinin normaları, təhlükəsizlik və yanğına qarşı müdafiə qaydalarını;
5. Laborant bilavasitə informatika müəlliminə tabe olur.

6. Laborant iş yerində olmayanda (məzuniyyət, xəstəlik və s.) onun  vəzifəsini rəsmi qaydada təyin edilmiş şəxs icra edir. Bu şəxs laborantın müvafiq vəzifələrini icra edir və onların icrasına məsuliyyət daşıyır.

2. Laborantın vəzifələri

Laborant:

1. Dərs başlamamışdan öncə kompyuter avadanlığını hazırlayır, onun ilkin yoxlamasını və yüklənməsini həyata keçirir, dərsin sonuna yaxın sistemin işi düzgün başa çatdırmasına nəzarət edir və kompyuterlərin söndürülməsini həyata keçirir. 
2. Dərs ilinin əvvəlində şagirdləri təhlükəsizlik texnikası qaydaları ilə tanış edir.

3. Tənəffüs və dərs zamanı kompyuter otağında davranış və kompyuterdə iş qay​da​la​rı​nın şagirdlər tərəfindən icrasına nəzarət edir.

4. Dərsdə, yaxud istifadəçilər kompyuter otağında sərbəst işləyən zaman kompyuterlərə qoşulan daşıyıcılarda virusların mövcudluğunu yoxlayır və onları aşkar edərək məhv edilməsini həyata keçirir, daşıyıcıların arasında və lokal şəbəkədə informasiya  mübadiləsi üzrə müxtəlif işləri yerinə yetirir.
5. Şagirdləri dərs məşğələsi zamanı lazımi paylama materiallarla təmin edir.
6. Tədbirlərdə, yarışlarda, viktorinalarda kompyuter texnikasından istifadə edilərsə, yaxından köməklik göstərir.

7. Kompyuter avadanlığının saz vəziyyətini izləyir, onun artıq proqram və viruslardan təmizləməsini həyata keçirir.

8. Kompyuter otağında olan işçi jurnallarında reqlamentə uyğun olaraq qeydlər aparır.

9. Müxtəlif fənn müəllimləri tərəfindən hazırlanmış tədris materiallarını İnternetdə yerləşdirir.
10. Sistemdə baş verən xətalar barədə jurnalda qeydlər aparır və bilavasitə müdirə xəbər verir.

11. Kompyuterdə tədris prosesində lazım olan müxtəlif hesablamaları aparır, mətnləri yığır və qrafik işləri yerinə yetirir.

12. Öz rəhbərinin digər xidməti tapşırıqlarını yerinə yetirir.

